
Á
Á síðasta hádegisfundi ræddi Toby um ráðstefnu sem International Family Therapy Assocation IFTA heldur í Tyrklandi á næsta ári og dreifði kynningarbæklingum um ráðstefnuna. Toby hvetur alla fjölskylduráðgjafa til þess að sækja ráðstefnuna. Aðspurð upplýsti hún að IFTA heldur ráðstefnur á hverju ári víðs vegar um heiminn. Hún gefur fúslega allar nánari upplýsingar s.s. um starfsemi IFTA og fyrirhugaða ráðstefnu. Einnig er hægt að nálgast upplýsingabæklinginn hjá henni. Hafið samband við Toby í toby@mr.is 
Næsti hádegisfundur verður fimmtudaginn 13. nóvember. Þá mun Pálína Hrönn leggja til umræðuefnið. Efni hennar verður kynnt síðar.
Framhald úr síðasta FRÉTTABRÉFI 
skýrsla um árangur handleiðslu.

Fyrir handleiðsluferlið voru hjúkrunarfræðingarnir – væntanlegir þátttakendur spurðir um viðhorf sitt til sjúklinganna. Þar kom m.a. fram hve hjúkrunarfræðingunum gengur illa að höndla þá sjúklinga sem enn eru í kreppu vegna ástands síns – kreppu sem gjarnan birtist gagnvart starfsfólki deildarinnar í reiði og sífelldum kvörtunum. Einnig lýstu margir hjúkrunarfræðinganna sorg sinni þegar sjúklingar sem þær hafa þekkt og stundað árum saman deyja. 

Í samantekt eftir handleiðsluferlið kom fram gífurlegur munur á viðhorfi og skilningi hjúkrunarfræðinganna á líðan sjúklinga sinna og hegðun þeirra. Þeir náðu betri skilningi á sínum eigin tilfinningum og viðbrögðum. Þeir áttuðu sig m.a. á því að þeim bar ekki að leysa vandamál sjúklinga sinna en hlusta af skilningi þannig að sjúklingurinn komi hugsanlega sjálfur auga á lausnir. Þeir þorðu að koma “nær” sjúklingunum því þeir vissu að þeir gátu leitað aðstoðar. Hjúkrunarfræðingarnir styrktust og efldust í faglegri framkomu – innan starfshópsins og við sjúklingana og gátu þannig verndað sjálfa sig. 
Í niðurstöðum er spurt: 
Er handleiðsla gagnleg?

Svarið er afgerandi “já”. Einkum er bent á nauðsyn handleiðslu á deildum þar sem langveikir sjúklingar koma. Einnig eflir handleiðsla góðan starfsanda og heldur starfsfólki miklu lengur á sama stað. 

Forsake not an old friend; for the new is not comparable to him:

a new friend is as new wine; when it is old, thou shalt drink it with pleasure.

Ecclesiasticus

